
Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2004 թվականի դեկտեմբերի 30-ի «Հայաստանի Հանրապետության կրթության և գիտության նախարարության կրթության պետական տեսչություն ստեղծելու և Հայաստանի Հանրապետության կառավարության 2002 թվականի սեպտեմբերի 12-ի N 1579-Ն որոշման մեջ փոփոխություն կատարելու մասին» N 1927-Ն որոշման մեջ կատարել հետևյալ փոփոխությունը և լրացումները` 

որոշման հավելվածով հաստատված <<Հայաստանի Հանրապետության կրթության և գիտության նախարարության կրթության պետական տեսչության>> կառուցվածքի <<Տարածքային մարմիններ>> բաժինը վերակազմավորման միջոցով վերակազմակերպել.
« II. Տարածքային մարմիններ
ՀՀ կրթության պետական տեսչության Լոռու  մարզի տարածքային մարմին
ՀՀ կրթության պետական տեսչության Շիրակի մարզի տարածքային մարմին
ՀՀ կրթության պետական տեսչության Սյունիքի մարզի տարածքային մարմին
ՀՀ կրթության պետական տեսչության Գեղարքունիքի մարզի տարածքային մարմին»:
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
	«Հայաստանի Հանրապետության կառավարության 2004 թվականի դեկտեմբերի 30-ի N 1927-Ն որոշման մեջ փոփոխություն և լրացումներ կատարելու մասին» Հայաստանի Հանրապետության կառավարության որոշման նախագծի հիմնավորումը

	1.
	Անհրաժեշտությունը
ՀՀ կառավարության 2004 թվականի դեկտեմբերի 30-ի «Հայաստանի Հանրապետության կրթության և գիտության նախարարության կրթության պետական տեսչություն ստեղծելու և Հայաստանի Հանրապետության կառավարության 2002 թվականի սեպտեմբերի 12-ի N 1579 որոշման մեջ փոփոխություն և լրացումներ կատարելու մասին» N 1927-Ն որոշման մեջ փոփոխություն կատարելու անհրաժեշտությունը բխում է հետևյալ հանգամանքներից`

     Տեսչությունը պետք է ունենա տարածքային մարմիններ, որոնց ստեղծումը կապահովի`

- ՀՀ մարզերի ուսումնական հաստատությունների գործունեության նկատմամբ անմիջական և օպերատիվ վերահսկողություն.

- տեղերում բարձրացված հարցերին, ահազանգերին արագ արձագանքում, գործուղման ծախսերի կրճատում, տեսչության գործունեության արդյունավետության բարձրացում:

- ՀՀ Նախագահի վերահսկողական ծառայության ղեկավարի 2010թ. հունվարի 26-ի N 1 հանձնարարագրով  ՀՀ  կրթության և գիտության նախարարության աշխատակազմի կրթության պետական տեսչության 2007-2009 թվականների գործունեության ուսումնասիրության արդյունքում ներկայացված առաջարկությունների կատարում.


	2.
	Ընթացիկ իրավիճակը և խնդիրները
ՀՀ հեռավոր մարզերում ուսումնական հաստատությունների կողմից կրթության բնագավառը կարգավորող ՀՀ օրենսդրության պահանջների կատարման նկատմամբ թույլ վերահսկողությունը պատճառ է դառնում կրթության որակի նվազմանը, կրթության անարդյունավետ կազմակերպմանը: 
ՀՀ հեռավոր մարզեր տեսուչների գործուղումները բերում են աշխատաժամանակի և ֆինանսական ռեսուրսների մեծ ծախսեր:


	3.
	Տվյալ բնագավառում իրականացվող քաղաքականությունը 

Որոշման  նախագիծը կրթության բնագավառի գործող քաղաքականության մեջ սկզբունքային փոփոխություններ չի ներառում:



	4.
	Կարգավորման նպատակը և բնույթը 

Որոշման նախագծի նպատակն է ապահովել կրթության բնագավառում քաղաքականության իրականացման միասնականությունը, կրթության բոլոր ոլորտների (նախադպրոցական, հանրակրթական, նախնական (արհեստագործական) նկատմամբ վերահսկողության արդյունավետության բարձրացումը:



	5.
	Նախագծի մշակման գործընթացում ներգրավված ինստիտուտները և անձինք 

Որոշման նախագիծը մշակվել է տեսչությունում:

 

	6.
	Ակնկալվող արդյունքը 

Տարածքային մարմինների ստեղծումը կապահովի
ՀՀ մարզերի ուսումնական հաստատությունների գործունեության նկատմամբ անմիջական վերահսկողություն,  օպերատիվություն, արագ արձագանքում, գործուղման ծախսերի կրճատում, տեսչության գործունեության արդյունավետության բարձրացում:


ՏԵՂԵԿԱՆՔ
<<Հայաստանի Հանրապետության կառավարության 2004 թվականի դեկտեմբերի 30-ի        N 1927-Ն որոշման մեջ փոփոխություն և լրացումներ կատարելու մասին >> ՀՀ կառավարության որոշման ընդունումը այլ օրենքներում և այլ իրավական ակտերում փոփոխություններ չի առաջացնի: 
ՏԵՂԵԿԱՆՔ
<<Հայաստանի Հանրապետության կառավարության 2004 թվականի դեկտեմբերի 30-ի        N 1927-Ն որոշման մեջ փոփոխություն և լրացումներ կատարելու մասին >> ՀՀ կառավարության որոշման ընդունումը ՀՀ եկամուտներում և ծախսերում փոփոխություններ չի առաջացնի: 
Ա. ԱՇՈՏՅԱՆ

ԱՄՓՈՓԱԹԵՐԹ
<<Հայաստանի Հանրապետության կառավարության 2004 թվականի դեկտեմբերի 30-ի        N 1927-Ն որոշման մեջ փոփոխություն և լրացումներ կատարելու մասին>>   ՀՀ կառավարության որոշման նախագծի վերաբերյալ  ՀՀ տարածքային կառավարման, ՀՀ ֆինանսների և ՀՀ արդարադատության  նախարարությունների կողմից արված դիտողությունների և առաջարկությունների մասին
	Նախարարության
անվանումը
	Նախարարության
անվանումը
	 Նշումներ կատարման
վերաբերյալ

	ՀՀ տարածքային կառավարման նախարարություն


	Դիտողություն չունի:
	

	ՀՀ ֆինանսների նախարարություն
	1. Անհրաժեշտ է նախագծում հստակեցնել, թե ինչի արդյունքում է կատարվում ներկայացվող տարածքային մարմինների փոփոխությունը (վերակազմակերպման, լուծարման): 

2.Առաջարկվող կառուցվածքային փոփոխու-թյունները կատարել նախարարության աշխա-տակազմի համար հաստատված ընդհանուր թվաքանակի և պահպանման ծախսերի սահմաններում:


	1. Ընդունված է:

2. Ընդունված է:

	ՀՀ արդարադատության նախարարություն
	1. Որոշման նախագծի 1-ին կետում «փոփոխություն» բառից հետո անհրաժեշտ է լրացնել «և լրացումներ» բառերը: 

2. Նախագծի 1-ին կետը շարադրել հետևյալ խմբագրությամբ. «որոշման հավելվածով հաստատված «Հայաստանի Հանրապետու-թյան կրթության և գիտության նախարարու-թյան կրթության պետական տեսչության» կառուցվածքի «Տարածքային մարմիններ» բաժինը վերակազմավորման միջոցով վերակազմակերպել.»:

	1.Ընդունված է:

2. Ընդունված է:

























































































































































